( Diego el Cigala:

Con doce anos gana un premio no concurso de TVE “Gente Joven” e o primeiro do “Certamen de Flamenco Joven de Getafe”.

Traballou cos mellores artistas do baile como Cristóbal Reyes, Mario Maya, Manolete, Carmen Cortés ou Manuel Carrasco, colaborou en discos de Camarón, Paco Peña ou Tomatito, entre outros, e con músicos de prestixio internacional como Jorge Pardo, Carlos Benavent ou Michel Camino. 

Realizou xiras por todo o mundo, dende Iraq a Canadá, Xapón, Nova Zelanda e Estados Unidos, sen esquencer nunca os tablaos madrileños.

En 1994 comeza a súa carreira en solitario acompañado polo guitarrista Antón Jiménez e é votado polo público da sala Revolver de Madrid como “Artista Revelación do Ano”.

Durante o ano seguinte comparte cartel e escenario con Morente, Mercé e Parrita. Graba o seu primeiro disco “Undebel” coa participación de David Amaya, Paquete, Tomatito, J.M. Cortina e Piraña, entre outros.

No 2000 lanza o seu segundo disco “Entre vareta y canasta” co selo de 18 chulos propiedade de Gran Wyoming, Pablo Carbonell ou Faemino y Cansado, entre outros.

Un ano despois sae a luz “Corren tiempos de alegría”, no que conta coa colaboración de varios músicos de jazz, entre eles dous que marcarán a súa traxectoria posterior: Bebo Valdés e Jerry González.

Con González grava “Piratas del Flamenco” e no 2002 presenta ante o público, con Bebo Valdés, “Lágrimas negras”, que no 2003 se converte nun boom superando as fronterias do flamenco e da música latina. Con el conseguen premios como un Ondas, un Micrófono de Ouro, cinco premios Amigo, tres premios da Música, dous Grammy e cinco nominacións aos Grammy Latino.
No 2005 realiza o súa particular homenaxe a Picasso con “Picasso en mis ojos” disco de ouro en España e en Venezuela, co que recibe o premio a mellor disco de flamenco,  e no 2006 ve a luz “Cigala”, unha recompliación da súa obra en cinco cedés.

Ademais de concertos, colaboracións e viaxes El Cigala sacou tempo para editar no 2008 o seu último traballo “Dos Lágrimas”, no que conta coa colaboración de músicos españoles e cubanos que lembran os máis coñecidos boleros, tangos e coplas. 
O seu verdadeiro nome é Ramón Jiménez Salazar. Diego foi o seu segundo bautizo, no seu barrio do Rastro, e co tempo quedoulle como a súa identidade flamenca.





Con poucos anos xa destacaba cantando e era reclamado para actuar en Madrid.

